
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ব্যাকুল প্রাণের আলিঙ্গন, তারি সনে আমার সমস্ত প্রেম মিশায়ে যতনে তোমার অঞ্চলখানি দিব রাঙাইয়া সজীব বরণে ; আমার সকল দিয়া সাজাব তোমারে। নদীজলে মোর গান পাবে না কি শুনিবারে কোনো মুগ্ধ কান নদীকূল হতে ? উষালোকে মোর হাসি পাবে না কি দেখিবারে কোনো মর্ত্যবাসী নিদ্ৰা হ’তে উঠি ? আজ শতবর্ষপরে
এ সুন্দর অরণ্যের পল্লবের স্তরে কঁাপিবে না আমার পরাণ ? ঘরে ঘরে কত শত নরনারী চিরকাল ধরে? পাতিবে সংসারখেলা, তাহাদের প্রেমে কিছু কি র’ব না আমি ? আসিব না নেমে তাদের মুখের পরে হাসির মতন, তাদের সর্ববাঙ্গ মাঝে সরস যৌবন, তাদের বসন্ত দিনে অকস্মাৎ সুখ, তাদের মনের কোণে নবীন উন্মুখ প্রেমের অঙ্কুর রূপে ? ছেড়ে দিবে তুমি আমারে কি একেবারে ওগো মাতৃভূমি, যুগযুগাস্তের মহা মৃত্তিকাবন্ধন সহসা কি ছিড়ে যাবে ? করিব গমন

		 এই পাতা শেষ সম্পাদিত হয়েছে ০৮:০১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

